
TRANZISTORLAR MAVZUSINI ARDUINO PLATFORMASIDA INNOVATSION 

USULDA O‘QITISH USLUBIYOTI 

 

Karimov Boxodir Xoshimovich  

fizika-matematika fanlari nomzodi, dotsent., 

Ismoilova  Ezoza Musajonovna  

Texnologik ta’lim yo‘nalishi 2-kurs magistranti. 

Farg‘ona davlat universiteti. 

 

Annotasiya: Ushbu maqolada Arduino platasi bilan ishlovchi bir nechta 

loyixalarning sxemasi, butlovchi  jihoz va radiodetalar, programmani yuklash hamda 

ishlatish, Arduino platasida sxema tuzish va programma yozib, loyixani ishlatish uchun 

butlovchi material va radiodetallar bilan tanishish bo‘yicha ma’lumotlar keltirilgan. 

Kalit so‘z va iboralar: tranzistorlar, Arduino platasi, elektron konstruktor, 

programmalashtirsh, datchiklar, kontroller. 

 

Fan va texnika rivojlanib borayotgan bir zamonda talabalarni bilimi boyitish 

hamda oshirish maqsadida darslarni innovatsion uslublar bilan birgalikda o‘tish 

dolzarb bo‘lganligi sababli, ularni ta’lim jarayonida qo‘llashni amalga oshirilishi muhim 

ahamiyat kasb etadi. 

Oliy ta’lim muassasalarida yarim o‘tkazgichli asboblar - tranzistorlar, 

fotoelektron asboblar mavzusi, Arduino, elektron qurilmalar, ularning nazariy va 

tashkiliy xujatlarini o‘rganish, hamda dars samaradorligini ortirish uchun 

innovatsion texnologiyalardan foydalanishdan iborat. 

“Arduino platformasi va elektron ijodkorlik ” fanini o‘qitishning ustuvor 

yo‘nalishlari, fanni o‘qitishdagi innovatsion ta’lim texnologiyalari va ilg‘or xorijiy 

tajribalarni  nazariy va amaliy tadqiq etish, shuningdek, ushbu fanning “Yarim 

o‘tkazgichli asboblar-tranzistorlarar” mavzusining samarador ishlanmasini yaratish 

asosida fanni o‘qitishni takomillashtirishga oid xulosa va tavsiyalar ishlab chiqishdan 

iborat. 

Ushbu maqsadga erishish uchun tadqiqot davomida quyidagi vazifalar bajarilishi 

belgilab olindi. 

 Yarim o‘tkazgichli asboblar-tranzistorlararning fizikaviy asoslarini tahlil 

qilish; 

 Yarim o‘tkazgichli asboblar-tranzistorlarar va fotoelektron aboblarning 

parametrlarini o‘rganish ; 

 Arduino platformasining rivojlanish tarixini o‘rganish; 

 Arduino platformasi programmasi va USB kabelning drayverini yuklashni 

o‘rganish; 

 Maket platasiga sxemalar yig‘ishni o‘rganish: 

 Arduino platformasi va maket platasiga yig‘ilgan sxemani USB kabel orqali 

koppyuterga ulashni o‘rganish; 

 Arduino platformasida yig‘ilgan sxema uchun programma tuzishni o‘rganish; 

 Programmani yuklash, ishlatish va no‘qsonini tekshirish va bartaraf etish; 

 Mavzuni o‘qitishda turli xil usullardan foydalangan holda tushuncha, bilim, 

ko‘nikmalar berish;. 

 Darslarini o‘tish jarayonida turli xil uslublardan foydalanib, o‘quvchilarni 

darsga bo‘lgan qiziqishini yana ham ortirishdan iborat; 

 Amaliy mashg‘ulot jarayonlarida o‘quvchialarga yangi innovatsion 

uslublarni darsda qo‘llab bilimlarni orttirish; 

 Yoshlarni ilmiy faoliyatga jalb etish; 

Yuqorida o‘rganilgan va tahlil qilingan ma’lumotlar haqidagi bilimlarni 

umumlashtirgan holda xulosalar chiqarish va takliflar kiritish. 

Arduino platformasi bilan ishni boshlashdan oldin, Arduino va USB kabelning 

programmasini internetdan foydalanib yuklab olish zarur. Bu programmalar bepul yuklab 

olinadi. Pullik versiyalari ham mavjud. 

Arduino  - elektron konstruktor bo‘lib, professionallar va xavaskorlarga elektron 

qurilmalarni tezda yaratish uchun qulay platforma. Platformani keng tarqalishiga 

sabab, uning programmalashtirish tilinig qulayligi, arxitektura hamda 

programalashtirsh kodining ochiqligi. Programmalashtirsh programmatorsiz USB 

orqali amalga oshiriladi. 

Arduino platasi chiroyli ko‘k rangda. Arduino kichik shaxsiy kompyuter bo‘lib, 

virtual olamdan fizik olamga chiqib, muhit bilan ta’sirlashadi. Arduino bazasidagi 

qurilmalar turli hil datchiklar orqali tashqi muhitdan informatsiya oladi, shu bilan 

birga bajaruvchi qurilmalar bilan bajariladi. 

Arduino asosidagi loyixalar mustaqil ishlaydi yoki kompyuterlarning 

programmasi bilan o‘zaro ta’sirlashadi. 

Arduino versiyalari (Nano, UNO, Mega,). Arduino UNO bir qotor asosiy ishlab 

chiqilgan platalardan bo‘lib, (Mega, Nano va x.k.), ATmega328 mikrokontrollere 

asosida tayorlangan. Uning asosiy yutuqlaridan biri, uning keng tarmoqlarni qo‘llab 

quvvatlashi hamda universalligidir. 

Arduino UNO 14 kirish va chiqish raqamli portlari mavjud bo‘lib, undan 

oltitasidan SHIM signallari olinadi. Shu bilan birga oltita kirish analog portlari mavjud. 

16 mGsli generator, USB port, taminlash manabasining uyasi, tashlab yuborish 

knopkasi, ICSP raz’yomi mavjud. 

Arduino platasida sxema tuzish va programma yozib, loyixani ishlatish uchun 

butlovchi material va radiodetallar bilan tanishish zarur. 

Elektr zanjiri – bu uzliksiz yo‘l bo‘lib, elektr toki boshlang‘ich holatdan oxirgi 

nuqta, masalan plyusdan minus tomon oqadi. Elektr zanjiri rezistorlar, diodlar, 

tranzistorlar mikrosxemalar, motorlar va boshqalardan iborat. Sxema yuqoridagi 



O‘ZBEKISTONDA FANLARARO INNOVATSIYALAR  VA 
           12-SON              ILMIY TADQIQOTLAR JURNALI                       19.10.2022 

 
777 

ko‘plab elemenlardan iborat. Odatda sxema uchta kotegoriyaga – analog sxema, 

raqamli sxema va aralash signalli sxemalarga bo‘linadi. 

Hayotda elektron sxemalardan keng foydalaniladi. Qo‘l telefoni, kompyuter, 

noutbuk va boshqa qurilmalar elektr zanjir hamda elektron sxemalardan iborat. 

Ta’lim tizimini isloh qilishning zarurligini tushunib yetish, amaliyotda ta’lim 

muassasalarini innovatsion jarayonlarga qo‘shilishini taqozo etmoqda. 

Bugungi kunda maktab va oliy ta’lim tizimidagi an’anaviy va ommaviy 

ko‘rinishdagi ta’lim va tarbiya jarayonlari o‘rniga ta’lim muassasalari rivojlanishida 

o‘ziga xos yangilik bo‘lib innovatsion jarayonlar kirib kelmoqda. 

Hozirda boshqa faoliyat sohalari, jumladan, ishlab chiqarish rivojlanishining 

innovatsion yo‘liga o‘tgach, ta’lim sohasi ularga faqat yetakchilarni tayyorlash 

funksiyasini bajardi. Lekin aslida esa boshqacha ko‘rinish ko‘zga tashlanadi. Ilgari 

jamiyat uchun uncha ko‘p bo‘lmagan va mustaqil shakllangan innovatorlar yetarli 

emas edi. 

O‘qituvchi va talaba o‘rtasidagi muloqot namunasining o‘zgarishi innovatsion 

faoliyat shartlaridan biridir. Yangi munosabatlar an’analarda bo‘lganidek, qistovlar, 

hukmga bo‘ysunish kabi unsurlardan holi bo‘lishi lozim. Ular tenglarning hamkorligi, 

o‘zaro boshqarilishi, o‘zaro yordam shaklida qurilgan bo‘lishi darkor. Ular 

munosabatlaridagi eng muhim xususiyati bu o‘qituvchi va talabaning mantiqiy ijoddagi 

hamkorligidir. 

O‘qituvchining innovatsion faoliyati o‘z ichiga yangilikni tahlil qilish va unga baho 

berish, kelgusidagi harakatlarning maqsadi va konsepsiyasini shakllantirish, ushbu 

rejani amalga oshirish va tahrir qilish, samaradorlikka baho berishni qamrab oladi. 

Innovatsion faoliyatning samaradorligi pedagog shaxsiyati bilan belgilanadi. 

Umuman olganda ta’limda individual-ijodiy va jamoaviy-ijodiy faoliyat sohasida 

bugungi kunga kelib sezilarli tajribalar to‘plandi, o‘quv pedagogik jarayoni 

ishtirokchilari o‘rtasida sub’ekt-sub’ekt munosabatlari rivojlanishida o‘zgarishlar sodir 

bo‘layotganini kuzatish mumkin. Ushbu tizim orqali talabalarni mustaqil ishlashga 

ishtiyoqi ortib, reyting tizimida ularning faol ishtiroki ta’minlansa, ikkinchi tomondan 

pedagoglar tomonidan talabalar faoliyatini boshqarishda metodik madaniyat darajasi 

o‘sib borishi kuzatiladi. 

Shunday qilib, Arduino Uno kontrolleri dasturlashni endi o‘rganayotgan yosh 

dasturchilar uchun, ko‘p yillik dasturlash bo‘yicha tajribaga ega dasturchilarga juda 

kerakli bo‘lishi mumkin. Chunki uning yordamida zamonaviy kompyuterlarning 

ishlash prinsiplarini o‘rganish va kompyuterlarda tezkor xotira, doimiy xotira va 

protsessorlar nima vazifalarni bajarishini tushunish uchun yordam beradi. 

